
Annotatsiya. Mazkur tezisda linter mashinasining aralashtirgich-to‘zitkich
konstruksiyasini takomillashtirish orgali linterlash jarayonining samaradorligini
oshirish masalalari yoritilgan. Amaldagi konstruksiyalarda qattiq ishchi elementlar
ta'sirida chigitlarning mexanik shikastlanishi, ishchi kamerada notekis tagsimlanishi
va texnologik jarayonning barqarorligi pasayishi kuzatiladi. Ushbu kamchiliklarni
bartaraf etish maqsadida elastik kurakchali aralashtirgich-to‘zitkich konstruksiyasi
taklif etildi. Tadqiqot natijalari taklif etilgan konstruksiya chigitlarning bir tekis
aralashishini ta'minlashi, mexanik zarbalarni kamaytirishi va linterlash jarayonining
samaradorligini oshirishini ko'rsatadi.

Paxta tozalash sanoatida linterlash jarayonining samaradorligi mashinaning
ishchi organlari konstruksiyasi va ularning ish rejimiga bevosita bog‘liq. Linter
mashinasidagi aralashtirgich-tozitkich chigitlarni ishchi kamerada aralashtirish va
arrali  silindrga uzatish vazifasini bajaradi. Amaldagi qurilmalarda qattiq
kurakchalarning chigitga kuchli mexanik ta'siri natijasida chigitlarning shikastlanishi
hamda mahsulot sifatining pasayishi kuzatiladi.

Shu munosabat bilan aralashtirgich-to‘zitkich konstruksiyasini takomillashtirish,
elastik ishchi elementlardan foydalanish va kurakchalarni val bo‘ylab optimal
joylashtirish linterlash jarayonining texnologik ko‘rsatkichlarini yaxshilashning
muhim yo‘nalishlaridan biridir.

Tadqiqot davomida linter mashinasining aralashtirgich-to‘zitkich yuritmasi
yagona dinamik tizim sifatida qaraldi. Hisoblashlarda elektrodvigatel, tasmali uzatma
va aralashtirgich-to‘zitkich validan iborat ikki massali dinamik modeldan foydalanildi.
Tizimning harakat tenglamalari Lagranjning ikkinchi tur tenglamalari asosida tuzildi.
Aralashtirgich-to‘zitkich valining aylanish tezligi, burovchi momenti hamda chigit
valigi massasining o‘zaro bog‘ligligi tahlil qilindi. Hisoblashlar natijasida aylanish
tezligi oshishi bilan burovchi moment kamayishi, chigit valigi massasi esa
yuritmaning qarshilik momentiga sezilarli ta'sir ko‘rsatishi aniglandi.

Taklif etilgan aralashtirgich-to‘zitkich elastik kurakchalardan tashkil topgan
bo‘lib, ular val bo‘ylab shaxmat tartibida joylashtirilgan. Bunday konstruktiv yechim



chigitlarning ishchi kamerada bir tekis harakatlanishini ta'minlaydi, ularning to‘planib
qolishining oldini oladi va arrali silindrga uzluksiz uzatilishiga sharoit yaratadi.

Elastik kurakchalarning deformatsiyalanish xususiyati chigit bilan to‘gqnashuv
vaqtida zarba kuchlarini kamaytiradi. Natijada chigit po‘stlog‘ining shikastlanish
ehtimoli pasayadi, urug‘lik sifatini saqlash imkoniyati ortadi hamda texnologik
jarayonning barqarorligi ta'minlanadi.

Nazariy tahlillar shuni ko‘rsatdiki, aralashtirgich-to‘zitkich valining aylanish
tezligi va chigit valigi massasining o‘zgarishi yuritma yuklanishiga bevosita ta'sir
ko‘rsatadi. Aylanish tezligining ortishi bilan burovchi moment kamayadi, natijada
mashina agregatining ish rejimi barqarorlashadi. Shu bilan birga, chigit valigi
massasining ortishi qarshilik momentining oshishiga olib keladi va yuritmaning
dinamik yuklanishini kuchaytiradi.

Taklif etilgan elastik kurakchali aralashtirgich-to‘zitkich konstruksiyasi ishchi
kamerada chigitlarning bir tekis taqsimlanishini ta'minlaydi. Bu esa linterlash
jarayonining uzluksizligini oshiradi, mexanik zarbalarni kamaytiradi hamda chigit
sifatini saqlashga xizmat qiladi.

Taklif etilgan aralashtirgich-to‘zitkich konstruksiyasi linter mashinasining
texnologik imkoniyatlarini kengaytiradi. Elastik kurakchalardan foydalanish va ularni
val bo‘ylab shaxmat tartibida joylashtirish chigitlarning mexanik shikastlanishini
kamaytirish, ishchi kamerada bir tekis harakatlanishini ta'minlash hamda linterlash
jarayonining samaradorligini oshirish imkonini beradi. Nazariy tadqiqotlar natijalari
takomillashtirilgan konstruksiyani amaliyotga joriy etish maqsadga muvofigligini
ko‘rsatadi.

